ԾԱՌԶԱՐԴԱՐ- ԾԱՂԿԱԶԱՐԴ
Առաջարկում եմ այս տարվա Ծառզարդարի հերոսը կաղամբը լինի իր ընկեր գազարի հետ: Կաղամբը դդումին չի զիջում:

Փոքրիկ տեղեկատվություն աշխատողների համար
Ծառզարդարը հայոց հնագույն տոներից է՝ գուցե ամենաուրախը, զվարճանքով, կատակներով, ծիսական հարուստ արարողություններով և հավատալիքներով:   Նույնիսկ Ծառզարդարի պատարագին եկեղեցում երգել են,  կարկաչաներ շրխկացրել, բակերում. Այգիներում, անտառում  շա՜տ խաղացել են, ճոճքեր են կապել  ու ճոճվել, խնոցի են հարել:

 Անհիշելի ժամանակներից սերնդե սերունդ փոխանցվել է ծառի, անտառի (հատկապես սոսյաց) պաշտամունքը։  Նույնիսկ եղել է նորածինին ծառին կամ անտառին նվիրաբերելու հավատալիք՝ Արա Գեղեցիկի որդի Անուշավանին անվանել են  Սոսանվեր, որովհետև նրան նվիրել են Սոսյաց անտառին: Եղել են անտառներ, որոնք պաշտամունքի վայր են համարվել: Ծես է եղել՝ Ծաղկազարդ, Ծառզարդար կամ Ծառազարդ:  Ծառզարդարը կապված է գարնան գալու, բնության վերակենդանանլու հետ:  Ծառզարդարի ծառի ճյուղերին պտուղներ են կախել, որը  գարնան գալուստի հետ է կապված՝ «Զի ահա ձմեռն անց, անձրեւք անցին եւ գնացեալ մեկնեցան, ծաղիկք երեւեցան յերկրի մերում...»:
 Գուցե նաև՝ պտղաբերության պաշտամունքի հետ է կապված, որովհետև դրանք հայոց մեջ սովորաբար իրար հետ են դիտվում: 
Ծաղկազարդը նաև երիտասարդության տոն  է:   Աղջիկներն ու տղաները հագնում էին իրենց ամենագեղեցիկ   զգեստները, աղջիկները  եղունգները հինա էին դնում: Նշանված տղաները արմատախիլ էին անում մատաղ ուռենին և ճյուղերը զարդարում գույնզգույն լաթի կտորներով, թելի վրայ շարված չամչահատիկներով, մրգերով եւ   մոմերով:
Ծաղկազարդի օրերին եկեղեցում օրհնված ծառի ոստերը տուն էին բերում, խնամքով պահում որպես հմայություն։ Այդ ավանդույթը ժողովրդի մոտ պահվել է մինչև մեր օրերը։ Ծառզարդարին նաև աղջիկ նշանելու արարողություն է եղել: Տղան կամ նրա հարազատներից մի կին, նախնական համաձայնությամբ, վառվող մոմի վրա մատանի է հագցրել, անձայն տվել է աղջկան, և այդ աղջիկը համարվել է նշանված: 

Ծեսն հետագայում կապվել է  քրիստոնեության հետ: Այն մինչև օրս էլ Հայ Առաքելական եկեղեցին տոնում է  Զատիկին (Սուրբ Հարությանը) նախորդող կիրակի օրը: Տոնը խորհրդանշում է Քրիստոսի  մուտքը Երուսաղեմ:

Ծաղկազարդի նախօրեին` շաբաթ օրը, կատարվում է Ծաղկազարդի նախատոնակը, բացվում է խորանի վարագույրը, որը փակվել  էր Մեծ պասին: Հյաջորդ օրը` ժամերգությունից հետո  բաց վարագույրով Սուրբ Պատարագ է մատուցվում:  
  Ծաղկազարդի օրը եկեղեցում ծառ են զարդարել: Պահպանվել է  եկեղեցում օրհնված ծառի, հատկապես ուռենու, ոստերը տուն   բերելու, դրանք   որպես հմայություն տանը պահելու սովորույթը:    

 Ծառզարդարըը նաև   մանուկների օրհնության օրն է :

Այդ օրը նաև մանուկօրհնեքի օր է եղել: Չխոսող երեխաներին այդ օրն անպայման եկեղեցի են տարել՝ հավատալով, որ այդ օրը կբացվի նաև երեխայի լեզուն:
Ծաղկազարդը նաև երիտասարդության տոն է: Այդ մասին վկայում են տոնին կատարվող սովորությունները: Այդ օրն աղջիկներն ու տղաները հագնում էին իրենց ամենագեղեցիկ ու թանկարժեք զգեստները, աղջիկները նաև եղունգները հինա էին դնում:  Երեկոյան  չամուսնացած աղջիկները եկեղեցի են գնացել, հավատալով,  որ իրենց «բախտի դուռն» էլ  կբացվի: Նուրին (Խուճկուրուրիկ, Չիչի-մամա)՝ անձրևաբեր տիկնիկը,  ծիսական պաշտամունքի առարկա է եղել, որին ման են տվել գյուղում,   երգեր ու ասիկներ, ուտելիք և այլ նվերներ են նվիրել: Անպայման 7 գույնի գոտի են կապել՝ որպես ծիածանի խորհրդանիշ, որ անձրև բերի, երաշտ չլինի: Ինչպես մյուս ծեսերը, Ծառզարդարն էլ իր օրհնանքներն է ունեցել, որ կապված են եղել ծառերի պտղատվության, դաշտերի բերք ու բարիքի հետ: 
Ծեսին կարևորվել են նաև աղմկող գործիքները՝ Շրխկանները, որոնք կարկաչա ( կարկաչա, չխկչխկան. ճչանակ,   ճոճանակ, ճեռ, ճռռան, ճչանակ) են կոչվել:
Ծառզարդարը տոնել են Զատիկից մի շաբաթ առաջ՝ կիրակի օրը: 

Այս տարի Ծառզարդարը   մարտի 24-ին է: Դրան հաջորդում է Զատիկի նախորդ շաբաթը: Շաբաթվա ամեն օրն իր անունն ու խորհուրդն ունի:
Ծառզարդարը ուսումնական նախագիծ՝  

Բնագիտական գործունեություն՝ 

·  Տոնի բոլոր օրերին բակն են մաքրում, ծառերի տակ փոսեր են փորում, մեծերի հետ ծառերն են էտում, ծաղիկ տնկում, եթե ծառ տնկելը դեռ վաղ է լինում, փոսեր են փորում, նախապատրաստվում են ծառատունկի, դդումների և մյուս սածիլների տեղն են նախապատրաստում:
· Խոշորացույցով, մանրադիտակով ուսումնասիրում են ծառերի կեղևը, բողղբոջները, համեմատում են, նկարագրում, պատմում են իրենց տեսածի, իմացածի  մասին:
· Բնագիտական հետաքրքիր տեղեկություններ են հավաքում ծառերի, անտառների մասին, բնագիտական ընթերցարաններ են ստեղծում՝ պատումներով, նկարներով, բնագիտական փորձերով: 

· Բնագիտական փորձեր են կատարում, նկարագրում են փորձը, եզահանգումներ են անում: 

· Թաղարներ են ստեղծում: 

Խոսքի զարգացում. երգ-պար-խաղ. նյութը՝ ծիսակատարության ծրագրում

· Բանահյուսական ժողովածու են ստեղծում՝ մեդիանկարահանումներով, ծառին վերաբերող առածանիով, հանելուկներով, օրհնանքներով, անեծքներով, երգերով տարալեզու (հայերեն, անգլերեն, ռուսերեն...) 

· Մեծերը, սովորողները   պատմում են իրենց, ծանոթների, բարեկամների այգիների մասին (որտեղ է գտնվում այգին, քանի տարեկան է, ով է հիմնադրել, ով է խնամում, ինչ ծառեր, թփեր, բույսեր կան  և այլն) 

· ժամանկակից օրհնանքներ են հորինում և ուղարկում կրթահամալիրի սովորողներին, աշխատողներին, ծնողներին՝ Ծառզարդարի նոր օհնարան: 

Տեխնոլոգիա
· Շրխկաններ, աղմկող` զնգզնգացող, շրխկացող խաղալիք-գործիքներ են պատրաստում` շշերի, մետաղյա փոքրիկ տարաների մեջ ավազ, կոճակներ, ուլունքներ, քարեր և ՙաղմկող՚ այլ մանրուք լցնելով :
· Նուրի տիկնիկներ են պատրաստում:
· Ծիսական ծառն են զարդարում չրերով, քաղցրավենիքով:
· Նկարներ, լուսանկարներ, տեղեկություններ, մեկնաբանություններ, ռադիոլուրեր, հարցումներ, ուսումնասիրություններ՝ ինչ գիտեն ՀՀ քաղաքացիերը Ծաղկազարդի մասին, նշե՞լ են, ինչպես են նշել, այլ ազգերի ծառային, բնության պաշտամունքիների մասին...

Ծեսին անհրաժեշտ մթերքներ և պարագաներ 

ցորեն, սիսեռ, չամիչ, շաքար (շաքարի մանրուք), որոնցով խոհանոցում քաղցր հատիկ են պատրաստում, 

չրեր, մրգեր 

ձվեր 

ուռենու ճյուղեր 

միջին մեծության մի քանի թաս 

փոքրիկ մոմեր 

ճեռեր, կարկաչաներ, շրխկաններ 

ժապավեն-գլխակապեր 

Ծիսական օրեր, ծիսական եռուզեռ  
Ծեսին նախորդող կիրակի օրը 

Ծնողներից մի քանիսը դաստիարակի և երեխաների հետ կազմակերպում են նախորդ երկու շաբաթվա ընթացքում երեխաների ստեղծած գործերի ցուցահանդեսը, գնում են եկեղեցի` ուռենու ճյուղերն օրհնելու: 

Ծիսակատարություն 

Առավոտյան խումբ են բերում ուռենու ճյուղերը, մոմեր, ձվեր, սիսեռ, չամիչ, շաքարի մանրուք, հալվա, փոխինձ, կաղամբով պատրաստած հետաքրքիր ուտեստներ

Խոհանոցում պատրաստում են հատիկը: Լցնում են մեծ թասի մեջ և դնում սեղանին:  Սովորաբար 7 տեսակի հատիկ են եփել, որի ուտելը պարտադիր է. դա հաջողության, բերքի, պտղաբերության հատիկ է: 
Ծեսի ասիկներ և ոտանավորներ 

· Բարի լույսի զանգեր զարկին, 

Զնգզնգալեն անուշ-անուշ, 

Լույսը բացվեց մեր աշխարհքին: 

Ճղճղալեն անուշ-անուշ: 
· Վերցնում են ուռենու ճյուղերն ու միմյանց մեջքին թեթև խփելով` ասում. 

Մեջքը տեղը, կամքը տեղը, 

Քամու տեղ, սրտի դեղ: 

Կարմիր արև քեզ, ախպեր, 

Աստծու բարև քեզ, ախպեր:  
Կարմիր եզին օղն ու կոճակ, 

Կարմիր հավկիթս դուրս բերեք, 

Ճերմակ հավկիթս ներս տարեք: 
· Աղջիկները կենտրոնում Նուրի տիկնիկն են խաղացնում

տղաները ձայնում են.

Ծաղկազարդը եկե՜լ է: 

Եկե~լ է, եկե~լ է: 

Նուրի-նուրին եկե՜լ է: 

Եկե~լ է, եկե~լ է: 

Նուրի-նուրի, ի՞նչ կուզես: 

Բոլորը շարունակում են երգելով   
Կթան կովից եղ կուզեմ, 

Չալ հավից հավկիթ կուզեմ, 

Երկնքից ամպեր կուզեմ, 

Ամպերից անձրև կուզեմ: 

Որ մեր ուզած տա մեզի, 

Անձրև իջնի վեր ձեզի: 

Տղաներ՝ Եկեք ծեծենք, եկեք ծեծենք 

Աղջիկներ՝ Մենք ի՞նչ ծեծենք, մենք ի՞նչ ծեծենք: 

Բոլորը միասին՝ Սխտոր ծեծենք ու սոխ ծեծենք, 

Սխտոր ծեծենք ու սոխ ծեծենք: 

· Հուռին գնաց բանջարի
Բանջար չեղավ, խոտ եղավ, 

Խոտի տակին ծիտ եղավ, 

Ծլվլալեն դուրս թռավ,

Ծիտը թռավ գերանին,

Կանաչ խոտը բերանին: 
Կամ՝ 

Հուռոմ, Հոռում կանչեցինք,

Հուռումի ձին  թամբեցինք,

Հուռում գնաց բանջարի,

Բանջար չեղավ, խոտ եղավ,

Խոտի տակին ծիտ եղավ,

Ծլվլալեն դուրս թռավ, 

Հանգիստ-հանգիստ լուս եղավ,

Բերեք տվեք մեր երկու ձուն,

Աստված պահի ձեր հարսնացուն: 

Անակ-անակ, ճոճանակ,

Նա ու գա շարունակ, 

Մատաղ սիրող երկու ձու տուր,

Զատկին խաղանք, քեֆ անենք,

Մեկ ինձ, մեկ ընկերոջս,

Ով տա զիզի բարձին նստի, 

Ով րտա՝ չոր քարին նստի: 
· Երեխաների   խումբը (շրխկանները շրխկացնելով). 

Կարկաչա~, կարկաչա~… 

Ծառզարդա~ր, ծառզարդա~ր, 

Ձեր տուն եկանք ծառզարդար, 

Շեն մնաք, 

Լիքը բարիք ունենաք, 

Հատիկ տվեք էս օրվան, 

Հավկիթ տվեք Զատկվան: 

Ով չտա մեր երկու ձուն, 

Մուկն ու կատուն իրենց թթուն, 

Ով կտա մեր երկու ձուն, 

Աստված պահի իր փեսացուն: 
· Տղաներ՝ - Հավկիթ տվողն ի՞նչ լինի: 

Աղջիկներ - Կարմիր բարձին նստի, 

Շեն մնա, լիքը բարիք ունենա: 

Տղաներ՝ - Ով չտվե՞ց… 

Աղջիկներ - Մուկը ցորենն ուտի, կաթը թթվի, 

Տունն էլ մրջյունով լցվի: 
Մի փոքր խումբ  ծղոտե սկուտեղներով նվիրատվություն է հավաքում:

Խաղից հետո՝ 
· _  Կարմիր Զատի՜կ, հանեք ձմեռվա շորերը, հագեք գարնանը, իրար աչքալուսանք տվեք` բարով գնանք դեպի Զատիկ: 

Երգեր 

· Զըմփիկ, զըմփիկ 

· Խնկի ծառ  
· Կարկաչա    երգում են շրխկաններով   

· Եկեք ծեծենք

· Կոտ ու կես կորեկ ունեմ

· Հայ զնգա, զնգա, զնգա

· «Քուրիկ Զիզի»  խաղը: 
ԾԱՌԶԱՐԴԱՐ- ԾԱՂԿԱԶԱՐԴ 

  
Առաջարկ.

Ծիսակատարության ծրագրի նախագիծ 
Առավոտյան խումբ են բերում ուռենու ճյուղերը, մոմեր, ձվեր, սիսեռ, չամիչ, շաքարի մանրուք: 

Խոհանոցում պատրաստում են հատիկը: Լցնում են մեծ թասի մեջ և դնում սեղանին: 

Բոլորը հյուրասիրվում են: 
Սկսում են՝

- Բարի լույսի զանգեր զարկին, 

  Զնգզնգալեն անուշ-անուշ, 

  Լույսը բացվեց մեր աշխարհքին: 

Խումբ - Ճղճղալեն անուշ-անուշ: 
Վերցնում են ուռենու ճյուղերն ու միմյանց մեջքին թեթև խփելով` ասում. 

-Մեջքը տեղը, կամքը տեղը, 

-Քամու տեղ, սրտի դեղ: 

Երգում են «Խնկի ծառ» երգը: 
Արտասանում են՝

  Կարմիր արև քեզ, ախպեր, 

Աստծու բարև քեզ, ախպեր:  
-Կարմիր եզին օղն ու կոճակ, 

Կարմիր հավկիթս դուրս բերեք, 

Ճերմակ հավկիթս ներս տարեք: 
Պարում են Ծաղկաձորի»
  Շրխկաններն են շրխկացնում և արտասանում

Կարկաչա, կարինկաչա: 

 Կարկաչա, կարինկաչա: 
Բոլորը երգում և խաղում են  «Կարկաչա»  երգը: 

Նուրի տիկնիկն են խաղացնում

  աղջիկները   տիկնիկով կենտրոն են գալիս, տղաները ձայնում են.

Ծաղկազարդը եկե՜լ է: 

  Եկե~լ է, եկե~լ է: 

  Նուրի-նուրին եկե՜լ է: 

  Եկե~լ է, եկե~լ է: 

  Նուրի-նուրի, ի՞նչ կուզես: 

Բոլորը շարունակում են երգը.   
- Կթան կովից եղ կուզեմ, 

Չալ հավից հավկիթ կուզեմ, 

Երկնքից ամպեր կուզեմ, 

Ամպերից անձրև կուզեմ: 

Որ մեր ուզած տա մեզի, 

Անձրև իջնի վեր ձեզի: 
Պար
Տղաներ՝ Եկեք ծեծենք, եկեք ծեծենք 

 Աղջիկներ՝ Մենք ի՞նչ ծեծենք, մենք ի՞նչ ծեծենք: 

Բոլորը միասին՝ Սխտոր ծեծենք ու սոխ ծեծենք, 

Սխտոր ծեծենք ու սոխ ծեծենք: 

Բոլորը երգում և խաղում են  «Եկեք ծեծենք երգը : Երգի ավարտից հետո շուրջպար են բռնում: 

Տատիկ -1 (Շուրջպարից հետո) 

Սոխ ու սխտոր, կարմիր լոբի, 

էլ ի՞նչ մնաց… 

  Բա բանջա~րը,  բա բանջա~րը:
Միասին արտասանում են՝

Հուռին գնաց բանջարի

Բոլորը երգում և խաղում են  «Զըմփիկ, զըմփիկ՚ երգը: 

Երեխաների   խումբը (շրխկանները շրխկացնելով) 

- Կարկաչա~, կարկաչա~… 

  Ծառզարդա~ր, ծառզարդա~ր, 

Ձեր տուն եկանք ծառզարդար, 

Շեն մնաք, 

Լիքը բարիք ունենաք, 

Հատիկ տվեք էս օրվան, 

Հավկիթ տվեք Զատկվան: 

- Ով չտա մեր երկու ձուն, 

Մուկն ու կատուն իրենց թթուն, 

Ով կտա մեր երկու ձուն, 

Աստված պահի իր փեսացուն: 

Տղաներ՝ - Հավկիթ տվողն ի՞նչ լինի: 

Աղջիկներ - Կարմիր բարձին նստի, 

Շեն մնա, լիքը բարիք ունենա: 

 Տղաներ՝ - Ով չտվե՞ց… 

  Աղջիկներ - Մուկը ցորենն ուտի, կաթը թթվի, 

Տունն էլ մրջյունով լցվի: 
Մի փոքր խումբ  ծղոտե սկուտեղներով նվիրատվություն է հավաքում:

Մնացածը խաղում են «Քուրիկ Զիզ»ի խաղը:  

_  Կարմիր Զատի՜կ, հանեք ձմեռվա շորերը, հագեք գարնանը, իրար աչքալուսանք տվեք` բարով գնանք դեպի Զատիկ: 

Երգում ու խաղում են երգը: 

Տոնը շարունակվում է ուրախ պարերով: 
